
হেন শুনি ৰাজা শঙ্কৰক নিয়াইলেক।

দ্বিজগণ সমে তাৰ চাঙ্গ তুলিলেক॥২॥

 —ৰাজ সভাত বিচাৰ—

দুৱৰাক বোলে ৰাজা পুছ শঙ্কৰত।

ৰাজ্য নষ্ট কৰিলেক কহে দ্বিজ যত।

দুৱৰা আসিয়া পুছিলেক শঙ্কৰত।

বোলন্ত শঙ্কৰে পুছ ব্ৰাহ্মণ সবত॥৩॥

কেনমতে মোত হন্তে ৰাজ্য নষ্ট হয়।

শুনি দ্বিজ সবত গৈ দুৱৰা পুছয়॥

শুনিয়ো ব্ৰাহ্মণ সব কহিবাহা নিষ্ঠ।

কেন মতে শঙ্কৰে কৰিলে ৰাজ্য নষ্ট॥৪॥

দ্বিজ সবে বোলয় শঙ্কৰে দেয় হাক।

সমস্তে লোককে শ্ৰাদ্ধ বিধি কৰিবাক।

এহি কথা দ্বাৰী গৈয়া ৰাজাত কহিল।

শ্ৰাদ্ধ কাক বোলে বুলি ৰজাই পুছিল॥৫॥

 —শ্ৰাদ্ধ কাক বেলে—

দ্বাৰী বোলে মবাৰু বঢ়াই বস্তু যত।

গুৱা পান কল চাউল দধি দুগ্ধ বস্ত্ৰ॥

তাক সবে নিয়া পাছে ব্ৰাহ্মণ ভুঞ্জয়।

শ্ৰাদ্ধ বুলি ব্ৰাহ্মণ সকলে তাকে কয়॥৬॥

শুনিয়া আসাম ৰাজা ভৈলা কোপমন।

মৰাক বঢ়াৱা চাউল কৰয় ভোজন॥

